
Ambika Trishati

ಅಂಬಿಕಾತ್ರಿಶತೀ

Document Information

Text title : ambikA trishati

File name : ambikA300.itx

Category : shatI, devii, pArvatI, devI, trishatI

Location : doc_devii

Author : Gangadharamakhin

Transliterated by : Sridhar Seshagiri seshagir at engineering.sdsu.edu

Proofread by : Sridhar Seshagiri seshagir at engineering.sdsu.edu

Latest update : July 14, 2003

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

June 28, 2023

sanskritdocuments.org



Ambika Trishati

ಅಂಬಿಕಾತ್ರಿಶತೀ

ಗಂಗಾಧರಮಖಿವಿರಚಿತಾ .

ಪರಮಾಭರಣಂ ಶಂಭೋಃ ಪರ್ವತನಾಥಸ್ಯ ಪುಣ್ಯಪರಿಪಾಕಃ .
ನಿಜಲೋಚನವೀಕ್ಷಣತೋ ರಕ್ಷಿತಲೋಕತ್ರಯಂ ಚ ತದ್ರತ್ನಂ .. 1..

ನಿಗಮಾಂತಪರಮವಿದ್ಯಾ ದದ್ಯಾದದ್ಯ ಪ್ರಮೋದಮಿಹ ನಮತಾಂ .

ನಿಖಿಲಚರಾಚರಚಿನ್ಮಯರೂಪಂ ರಕ್ಷಾಕರಂ ಚ ಲೋಕಾನಾಂ .. 2..

ಆದೃತಶಿವವಾಮಾಂತಾಮಾರ್ಯಾಮಾರ್ಯಾಭಿಮಾನ್ಯಮಹಿಮಾನಂ .

ಆಗಮಮೌಲಿವತಂಸಾಂ ವಂದೇ ಚಿದ್ರೂಪಕಂದಲಾಂ ಜನನೀಂ .. 3..

ಪರಮಶಿವಭಾಗಧೇಯಂ ಸುರಮುನಿಮನುಜಾದಿಭಿಃ ಸದಾ ಧ್ಯೇಯಂ .

ಯನ್ನಾಮ ಕರ್ಣಪೇಯಂ ಪಾತು ಸದಾ ವೇದಮೌಲಿಕಾಮೇಯಂ .. 4..

ಜಯತಿ ತವಾಂಬ ಕಟಾಕ್ಷೇ ಕೋ ವಾ ಸೇವೇತ ಕಲ್ಪಭೂಮಿರುಹಂ .

ಕಾಮಾದಿಹಾನಿದೋಽಸೌ ನಮತಾಂ ಸಂಪತ್ಪ್ರದಾನಕೃತದೀಕ್ಷಃ .. 5..
ಭುವನಜನನೀ ಪುರಾರೇಃ ಮಹಿಷೀ ಭೂಷಾಯಿತಾಮೃತಮಯೂಖಾ .

ಕಲಿಕಲುಷಿತಜನಮೇನಂ ಪಾತು ಸುಧಾಕಾರಮಂಜುಲಾಪಾಂಗೈಃ .. 6..
ನಿಖಿಲನಿಗಮಾಂತವೇದ್ಯಾ ವಿದ್ಯಾ ಪರಮಾ ಪುರಾರಿಸರ್ವಸ್ವಂ .

ಯಮಪಾಶಭೀತಮೇನಂ ರಕ್ಷತು ಜನಮೇನಮದ್ರಿಪತಿಕನ್ಯಾ .. 7..
ಧುತಪದನತಜನಪಾಪಾ ಪರಚಿದ್ರೂಪಾಪ್ರೇಮಯನಿಜರೂಪಾ .

ಶಶಿಮೌಲಿಭಾಗಧೇಯಂ ಜಯತಿ ನಗೇಶಾನಕನ್ಯಕಾ ಮಾನ್ಯಾ .. 8..
ತವ ಭೂಧರೇಂದ್ರತನಯೇ ಪಾದಾಬ್ಜಂ ನಿಗಮದೀರ್ಘಿಕಾಫುಲ್ಲಂ .

ಉತ್ತಂಸಯಂತಿ ಪುರುಷಾ ಧನ್ಯಾಃ ಕೇಚಿತ್ ತ ಏವ ಸುರಮಾನ್ಯಾಃ .. 9..
ಶತಮಖನೀಲಮಣೀನಾಂ ಪ್ರಭಯಾಚ್ಛುರಿತಾ ತವಾಕ್ಷಿಯುಗಲಶ್ರೀಃ .
ತಾರಕವಿಭೇದಿವಾಹಂ ನೃತ್ತೋನ್ಮುಖಮಾತನೋತಿ ಶರದಿ ಪಥಿ .. 10..

ಕುವಲಯಸಂಪತ್ಪ್ರದಮಿಹ ವಿಲೋಚನಂ ಮಾತರಚಲತನಯೇ ತೇ .

ಮಮಮಾನಸಂ ತು ಚಂದ್ರಂ ಕಲಯತಿ ತಾಪಪ್ರಶಾಂತಿದಂ ಸಮಯೇ .. 11..

ನಿಜಗತಿಜಿತಕಾದಂಬಾಮಂಬಾಮಂಭೋಜಲೋಚನಾಂ ವಂದೇ .

ಸಂಭಾವಯತಿಮಹೇಶೋ ಯಾಂ ಕಿಲ ಕಾಲೇಷು ಹೃದ್ಯನವ್ಯರಸೈಃ .. 12..
ಲಲಿತಗುಣರತ್ನಭೂಷಾಪೇಟೀ ಶುಕಮಾನ್ಯನೈಜವಾಗ್ಧಾಟೀ .

ಆಶ್ರಿತಕದಂಬವಾಟೀ ಜಯತಿ ಪರಾನಂದಜಾತಪರಿಪಾಟೀ .. 13..

ಕುಸುಮಶರವೈರಿಕಾಂತಾ ಕಾಂತಾಲಕಭಾರಲಲಿತಾಫಾಲಾಂತಾ .

ನಿಖಿಲನಿಗಮಾಂತಸಾರಾ ಸಾ ರಜತಿ ಶಂಭುಭಾಗ್ಯಧಾರಾ ಹಿ .. 14..

ಕರಕಮಲಕಲಿತಚಾಪೇ ಪರಮಾನಂದೈಕಕಂದಲೇ ಶಂಭೋಃ .
ಕನಕಮಣಿಲಲಿತಕಂಠೇ ತ್ವಾಮೇವಾಹಂ ಭಜಾಮಿ ಪರವೃತ್ತ್ಯೈ .. 15..

ಚಿಂತಿತಫಲದೇ ಪುಂಸಾಂ ಪ್ರಬಲತರಾಮೋದಕಂದಲೇ ಶಂಭೋಃ .
ಪುಣ್ಯಾನಾಂ ಪರಿಪಾಕಂ ತ್ವತ್ಪದಪದ್ಮಂ ಪ್ರಫುಲ್ಲಮಿಹ ಚಿತ್ತೇ .. 16..

ನಿಜಮೌಲಿಲಸನಶಶಿಕರವಿಲಾಸಿಧಮ್ಮಿಲ್ಲಕುವಲಯಾಮೋದೈಃ .
ತತಮಧುಕರಗೀತೀನಾಂ ದಂಭಾದಂಬ ತ್ವದೀಯವಾಗ್ರಕ್ಷಾ .. 17..

ಲಲಿತಕುಟಿಲಾಲಕಾಂತಾ ಕಾಂತಾ ಶಂಭೋರಮೇಯವಿಭವಾಂತಾ .

ಸಂಪದಮಿಹ ನಸ್ತನುತೇ ಕುಲಭೂಧರನಾಥಭಾಗ್ಯಪರಿಣಾಮಃ .. 18..
ಜನತಾಚಿರತರವಿರಚಿತಸುಚರಿತಪರಿಪಾಕರೂಪಮಮರೇಡ್ಯಂ .

ಕುಸುಮಶರವೈರಿಭಾಗ್ಯಂ ಲಸತು ಕಲಿಕ್ಷೋಭಹಾನಯೇ ಮನಸಿ .. 19..

ವಿನತಾಲಿವಿಭವದಾ ತೇ ಕಟಾಕ್ಷಧಾರಾ ವಿಭಾತಿ ಲೋಕಾಂಬ .

ಕುಸುಮಶರಶಾಸ್ತ್ರಸಿದ್ಧಿಪ್ರದಾ ಗಿರೀಶಸ್ಯಯೋಗಿಹೃದ್ದೀಪಾ .. 20..

ನಿತ್ಯಕುಮಾರೀ ಕಾಲೇ ಕಾಪಿ ಪಯೋಜಾಸನಾದಿನುತಿತುಷ್ಟಾ .
ಶಿತಿಕಂಠಭಾಗ್ಯರಕ್ಷಾಸೂತ್ರಂ ತನುತೇ ಸ್ವವೈಭವೈರ್ಹೃದ್ಯೈಃ .. 21..
ನಿಖಿಲನಿಗಮಾಂತಸಾರಂ ಯಾವದ್ರೂಪಂ ಮದಂಬ ಪಶ್ಯಾಮಿ .

ಸಾ ತು ನಿಯಮಿತದೂತಗಣೋ ದೂರೇ ಯಾತ್ಯಮಿತಕೋಪಕೋಪಕೋಽಪಿ
ಯಮಃ .. 22..
ಶಿವವಾಮಭಾಗಭೂಷಾ ಕಾಚಿದ್ಯೋಷಾ ನತಾಲಿಕೃತಭಾಷಾ .

ತಾಟಂಕರತ್ನಭೂಷಾರುಚಿಭರಕಾಷಾಯಿತಾತ್ಮಮುಖವೇಷಾ .. 23..

ವಾಣೀಶವಿನುತಮಹಿಮಾ ಪರಮಾ ಚ ಕಲಾ ಸತಾಂ ಸಮಾರಾಧ್ಯಾ .
ಹಿಮಭೂಧರವರಕನ್ಯಾ ಕೃತಭೂಸುರಸೌಖ್ಯಸಂಪದಾರಾನ್ಮೇ .. 24..

ಶಿಥಿಲಿತಭವಭೀತಿತತಿಂ ಭೂಧರಕನ್ಯಾಮಹಂ ಸದೋಪಾಸ್ಯಾಂ .

ಆನಂದಾದ್ವೈತಕಲಾಂ ಭಜೇ ಕಲಿಕ್ಷೋಭಹಾನಯೇ ನಿಭೃತಂ .. 25..

ನವರತ್ನಖಚಿತಭೂಷಾತತಿಭಾನೀರಾಜಿತಾಖಿಲಾಂಗೀಂ ತಾಂ .

ಕಾಮಪಿ ಕಲಾಮುಪಾಸೇ ಸತತಾನಂದೈಕಕಂದಲೀಂ ಜನನೀಂ .. 26..

ಮಮಹೃದಯಕೇಲಿಭವನೇ ವಿಲಸತಿ ತದ್ರೂಪಮಿಷ್ಟದಂ ಪುಂಸಾಂ .

ಯದಿಹಾದರೇಣ ಶಂಭುರ್ಲೋಕತ್ರಯರಕ್ಷಣಾಯ ಚಕಮೇ ಚ .. 27..

ಗಂಗಾಧರವರಭೂಷಾ ಭಂಗಾಯಾಸ್ಮಾಕಮಖಿಲದುರಿತಾನಾಂ .

ಶೃಂಗಾರಸಾರವೇಷಾ ತುಂಗಾನಂದಪ್ರದಾಸ್ತು ಜಗದಂಬಾ .. 28..

ತೇನ ವಯಂ ಪರತಂತ್ರಾಃ ಯಚ್ಛಶಿಶೇಖರಮನಶ್ವರೈಶ್ವರ್ಯಂ .

ಶಂಭೋರಿಹ ಲೋಕಾನಾಂ ಚಿಂತಾಮಣಿರಾದಿಮಃ ಸುಲಭ್ಯಶ್ಚ .. 29..
ನಯನಾಂಜನಕಲಿಕೇಯಂ ಶಂಭೋರಂಭೋಜಲೋಚನಾ ಚಪಲಾ .

ಶ್ರುತಿಸುದತೀಸೂತ್ರಕಲಾ ಮಮ ಹೃದಿ ಭವನೇ ವಿಕಾಸಮುಪಯಾತಿ .. 30..

ಕುಚಕುಂಭಾಂಕಿತಶಂಭುಂ ಕರಪದ್ಮಾದೃತಪಯೋಜಮಣಿಮಾಲಾಂ .

ನತಜನಭರಣಾಸಕ್ತಾಮಂಬಾಮಂಭೋಜಲೋಚನಾಂ ನೌಮಿ .. 31..

ಬಾಲಮರಾಲೀಲೀಲಾಂ ಬಾಲಾಂ ಬಲಿವೈರಿವಾಸವಾದಿನುತಾಂ .

ಜಗದಂಬಾಮಾಲಂಬಾಂ ನಿಬಿಡನಿತಂಬಾಂ ಹಿತಾರ್ಥಮವಲಂಬೇ .. 32..

ಧ್ಯಾನೈರ್ವೇದ್ಯಂ ತತ್ತ್ವಂ ಮೀನಧ್ವಜವೈರಿಮಹಿತಭಾಗ್ಯಂ ತತ್ .

ಭೂಧರಕನ್ಯಾರೂಪಂ ವಿಹರತಿ ಮಮಮಾನಸೇ ಹತತಮಸ್ಕೇ .. 33..

ಮುನಿಜನಮಾನ್ಯಚರಿತ್ರಾ ನಾನಾದೇಶೇಷು ಲಸಿತಬಹುಪೀಠಾ .

ಸರ್ವಸ್ವಸಂಪ್ರದಾಯಃ ಶಂಭೋರಂಬಾ ಮಮಾಂಜಲಿಪ್ರೀತಾ .. 34..

ವಾಚಾಮಗೋಚರಂ ತತ್ ಪುರಾತನೀನಾಮಪೀಹ ನತಸುಲಭಂ .

ಗಿರಿಜಾರೂಪಂ ತೇಜೋ ಭಾತು ಗಿರೀಶಾರ್ಧಮಾದರಾದಕ್ಷ್ಣೋಃ .. 35..
ಮಂದಸ್ಮಿತೇನ ಮಧುರಾ ಮಧುರಾಪೀಠಸ್ಥಿತಾ ಚ ಹರಭಾಗ್ಯಂ .

ಶೀತಲನಯನಾಸಾರೈಃ ಸಿಂಚತಿ ಮಾಮಂಜಸಾ ಜಗನ್ಮಾತಾ .. 36..

ಭಾತಿ ಪುರಂಧ್ರೀ ಶಂಭೋರಿಹ ಪುರತೋಽಸ್ಮಾಕಮಾತ್ತಸುಮಬಾಣಾ .

ಸುಮಬಾಣವೈರಿಚಿತ್ತಾಕರ್ಷಣಕುಲಿಕಾ ಚ ಚಿನ್ಮಯೀ ಪರಮಾ .. 37..

ಲೋಚನಪಾತೇ ಶೀತಾ ಪಾತಾ ಪಾದಾಂಬುಜಾತ್ತಚಿತ್ತಾನಾಂ .

ಶ್ವೇತಾ ಚ ಮಂದಹಸಿತೇ ಶ್ವೇತಾರಣ್ಯಸ್ಥಿರಪ್ರದೀಪಕಲಾ .. 38..

ಪುರಮಥನಮಹಿಷಿ ಚಿತ್ತೇ ಕುರು ಪದವಿನ್ಯಾಸಮಾತ್ತಕುತುಕಾ ತ್ವಂ .

ತೇನೈವಾಹಂ ಧನ್ಯಃ ಕುರವೈ ಪುರವೈರಿಪಾದಪೂಜಾಂ ಚ .. 39..

ಶತಮಖಮುಖಸುರವಂದ್ಯೇ ಕಾಂತಾಶ್ಲೇಷೇಣ ಪುಲಕಿತಾಂಗಿ ತ್ವಾಂ .

ಮನಸಾ ಸ್ಮರಾಮಿ ದಯಸೇ ತೇನೈವಾಹಂ ಕಲೌ ಯುಗೇ ಧನ್ಯಃ .. 40..
ಪುರಮಥನಸ್ಯಾಪಿ ವಪುಃ ಪುನತೀಮಂಬಾಂ ನಿಜಾಕ್ರಮಣಶಕ್ತ್ಯಾ .

ಚಿರಪುಣ್ಯದರ್ಶನೀಯಾಂ ಸ್ಮರಾಮಿಮನಸಾ ಪರಾಂ ಸುತಾಮದ್ರೇಃ .. 41..
ಕುಂಕುಮಕಣಲಸಿತಾಂಗೀಂ ಕುವಲಯದೃಶಮಬ್ಜಲೋಚನಾಂ ವಂದೇ .

ಲೋಚನಜಿತಸಾರಂಗೀಂ ಭವಮಹಿಷೀಮರ್ಧಚಂದ್ರಶೇಖರಿಣೀಂ .. 42..

ನಾನಾಲೀಲಾಖೇಲಾಂ ಹರರತಿಲೋಲಾಂ ಹಿತೈಕಪರಿಶೀಲಾಂ .

ವಂದೇ ಬಾಲಾಂ ಭೂಮಿಧರಪತಿಕನ್ಯಾಂ ಸುರೇಶಬಹುಮಾನ್ಯಾಂ .. 43..

ಸರಸಿಜಮೃದುಲಪದಾಬ್ಜಂ ಪದಾಬ್ಜವಿನ್ಯಾಸಧನ್ಯಭೂಭಾಗಂ .

ಮನಸಿ ನಯನೇ ಚ ವಾಚಿ ಸ್ಫುರತು ಮಹೇಶಾನಮಾನ್ಯಸಾಮ್ರಾಜ್ಯಂ .. 44..

ಶಂಭೋಃ ಕುಟುಂಬಿನೀ ಸಾ ಮಧುಕರಮಾಲಾಲಸತ್ಸ್ವಧಮ್ಮಿಲ್ಲಾ .
ಸೌಭಾಗ್ಯದಾ ಸದಾ ಮೇ ಲಸತು ಕೃಪಾಪೂರಲಾಲಿತಾಪಾಂಗಾ .. 45..

ಊರೀಕೃತಪುರಮಥನಾ ದೂರೀಕೃತದುಷ್ಟರಾಕ್ಷಸಾದಿಗಣಾ .

ನಾರೀ ಪರಮಾ ಸೈಷಾ ಭೇರೀಭಾಸ್ವತ್ಕರೋರುಹಾ ಭಾತಿ .. 46..

ನಿಖಿಲೋಪನಿಷದ್ವಿದ್ಯಾಸಾರಂ ಸಂಸಾರಬಂಧಮೋಹಹರಂ .

ಹರಮಾನ್ಯಂ ತತ್ ತೇಜೋ ಭಾತಿ ಸುರೇಶಾದಿರಕ್ಷಣೋಪಾಯಂ .. 47..

ಶಂಭೋರುತ್ಸವಧಾರಾ ನವನವಹಾರಾ ಸಮಾಶ್ರಿತಾಧಾರಾ .

ಸಂವಿದ್ರೂಪಾರೂಪಾ ಕೋಪಾರ್ದಿತದುರ್ಜನಾ ಚ ಸಾ ಜಯತಿ .. 48..

ಭಾತ್ಯಂಕಿತೋ ಧರಣ್ಯಾಂ ಸ ತು ಧನದೋ ವಾ ಮಹೇಂದ್ರೋ ವಾ .. 96..

ಕಮಲಾಕ್ಷಮುಖೈರ್ದೇವೈಃ ಫಕ್ಕೃತಗೀರ್ಭಿಸ್ತವ ಸ್ತುತೌ ಮಾತಃ .
ಕಥಮಂಬಮಾನುಷೋಽಹಂ ಸ್ತೋತುಂ ತ್ವಾಂ ಶಕ್ನುಯಾಂ ಮಂದಃ .. 97..
ತವ ಪಾದಪದ್ಮಭಕ್ತಿರ್ಧರಣಿಧರೇಂದ್ರಸ್ಯ ಕನ್ಯಕೇ ಕಾಲೇ .

ವಾಚಾಲೀಕುರುತೇ ಮಾಂ ಮಂದಮಪಿ ಸ್ತೋತುಮಾದರಾಜ್ಜನನಿ .. 98..

ಜನನಿ ವಿನಾ ಪುಣ್ಯಾನಾಂ ಖಂಡಂ ತ್ವಾಮೀಕ್ಷಿತುಂ ನಯನೈಃ .
ಶಕ್ತಾ ನೈವ ಹಿ ಮನುಜಾಸ್ತೇ ರೂಪಂ ತತ್ ಪರಂ ಜಯತಿ .. 99..

ನಾಕಿನಗರಾಂಬುಜಾಕ್ಷೀನಿಟಿಲಸುಮಾಮೋದವಾಸಿತಂ ಮಾತಃ .
ತವ ಚರಣಪಂಕಜಂ ಮೇ ಕೃಂತತಿಮೋಹಾದಿಕಂ ಹೃದಯೇ .. 100..

ಪರಮೇಶ್ವರಸ್ಯ ದಯಿತಾಪಾದಪಯೋಜಾತಪಾಂಸವೋ ಧನ್ಯಾಃ .
ಕೃತಪುಣ್ಯಾನಾಂ ಮೂರ್ತಿಷು ಭಾಸಂತೇ ಸರ್ವಶುದ್ಧಯೇ ಹ್ಯೇತೇ .. 101..

ತವ ಪಾದಜಲಜರೇಣುಸ್ಪರ್ಶನಸಂಜಾತವೈಭವಾ ಮನುಜಾಃ .
ಧಿಕ್ಕೃತನಾಕೇಶಪದಾಸ್ತವ ಸಾರೂಪ್ಯಾದಿಸಂಪದುಲ್ಲಸಿತಾಃ .. 102..
ಜನನಿ ತವಾಲಕರತ್ನಪ್ರಭಾಪ್ರರೋಹೈರ್ಗಿರೀಶಶಿರಸಿ ಕಲಾ .

ಚಾಂದ್ರಮಸೀ ಸಾ ಭಜತೇ ಜಪಾಪ್ರಭಾಲೇಪನಂ ರಮ್ಯಂ .. 103..

ಕಾಂಚ್ಯಾಂ ವಾ ಕೈಲಾಸೇ ಮೇರೌ ವಾ ಭಕ್ತಮಾನಸಾಂಭೋಜೇ .

ಪರಮಶಿವವಾಮಭಾಗೇ ರಾಜತಿ ಕಾಲೇಽಮ್ಬಿಕಾ ಖ್ಯಾತಾ .. 104..

ಧ್ಯಾನಪರೀವಾಹಾಂಕುರಕಲಿತಂ ತೇ ಕುಸುಮಕೋಮಲಂ ಹಿ ವಪುಃ .
ಯೋಗಿಹೃದಯಾಂಬುಜಾಂತರ್ಜನನಿ ವಿಭಾತಿ ಸ್ಫುಟಾಕಾರಂ .. 105..

ಯೇಷಾಮಂಜಲಿಕಲಿಕಾಲಸಿತಂ ಕರಯುಗಮಿದಂ ಕಾಲೇ .

ನ ಪ್ರೇರಯತಿ ಕೃತಾಂತೋ ನಿಜದೂತಾನ್ ತೇಷು ತೇ ಪರಂ ಗುರವಃ .. 106..
ಕಾರುಣ್ಯಾಕುಲಿತಹೃದಾ ತಯಾಂಬಯಾ ಭಕ್ತಪಾಪಾಲಿಃ .
ನ ಹಿ ಗಣ್ಯತೇ ಗಿರೀಶೋಽಪ್ಯಸ್ಮಿನ್ ಸತತಂ ಕೃತಪ್ರಸಾದಶ್ಚ .. 107..
ಜಗತಃ ಪಿತರಾವೇತೌ ರಕ್ಷಾಹೇತೋರ್ನಿಜಾಂಘ್ರಿಭಕ್ತಾನಾಂ .

ರಾಜತ ಇಹ ಬಹುರೂಪೌ ಜನದೃಕ್ದೃಶ್ಯೌ ಚ ದೇವವಂದ್ಯೌ ಚ .. 108..

ಸಾ ಭಗವತೀ ಪುರಸ್ತಾದಾಸ್ತಾಂ ನಃ ಶಾಂಕರೀ ಜನನೀ .

ಯದ್ವೀಕ್ಷಾಲವಹೀನಾಃ ಪೀಡ್ಯಂತೇ ತಪ್ತಗಾತ್ರಾಶ್ಚ .. 109..
ಜಾತಪರಾಕ್ರಮಕಲಿಕಾ ದಿಶಿ ದಿಶಿ ಕಿಂನರಸುಗೀತನಿಜಯಶಸಃ .
ಧನ್ಯಾ ಭಾಂತಿ ಹಿ ಮನುಜಾ ಯದ್ವೀಕ್ಷಾಲವವಿಶೇಷತಃ ಕಾಲೇ .. 110..

ವಾಚಾಂ ಸನಾತನೀನಾಂ ವಿಶ್ರಾಂತಿಸ್ಥಾನಕಂ ಹಿಯತ್ ಸ್ಥಾನಂ .

ಕರುಣಾಪಾಲಿತಲೋಕತ್ರಿತಯಂ ತದ್ ಭಾತಿ ಸುಕೃತಿಹೃದಯತಟೇ .. 111..

ಶ್ರುತಿಮೌಲಿಭೂಷಣಂ ತೇ ಪದಾರವಿಂದಂ ಜನಃ ಕಾಲೇ .

ಭಕ್ತ್ಯಾ ಪ್ರಣಮ್ಯ ಬಹುಜನನಗರೇ ಸಿಂಹಾಸನೇ ಲಸತಿ .. 112..

ಶ್ಯಾಮಾ ಚಂದ್ರಕಲೋಜ್ಜ್ವಲಮೌಲಿರಿಯಂ ಶಾಂಕರೀ ಕಾಲೇ .

ಧ್ಯಾನಜಪಾದೌ ಪುಣ್ಯಾತ್ಮನಾಂ ಹೃದಿ ಪ್ರಸ್ಫುರತ್ಯಮಲೇ .. 113..

ತ್ರಿಭುವನರಕ್ಷಾಹೇತೋರಂಗೀಕೃತಗಿರಿಶದೇಹಯಷ್ಟಿರಿಯಂ .

ರಾಜತಿ ರಾಜತಪೀಠೇ ತ್ರಿಭುವನಸುಂದರರುಚಾತ್ತಬಹುಕೋಣೇ .. 114..

ನಿಶ್ಚಲದೀಪಕಲಾ ಸಾ ರಕ್ಷಿತಮರುದೌಷ್ಣ್ಯಹೀನನಿಜರೂಪಾ .

ಶೂಲಿಸ್ನೇಹೋಲ್ಲಸಿತಾ ಜನಹೃತ್ತಮಸಾಂ ನಿಹಂತ್ರೀ ಚ .. 115..

ನಿಗಮಾಂತಮಧ್ಯವೀಥೀಮಹಾಮಣಿಃ ಸರ್ವಮೂಲ್ಯಾ ಚ .

ಭಕ್ತಿಕ್ರಯಾ ಚ ಕಾಲೇ ಕೇಯೂರಮಣಿಶ್ಚ ಶೂಲಿನೋ ಜಯತಿ .. 116..

ಕಲ್ಯಾಣಸಂತತೇರ್ಯಾ ಕಲಿತಾ ಜನ್ಮಸ್ಥಲೀತಿ ವಿಬುಧೇಶೈಃ .
ನಃ ಕಲ್ಯಾಣಾಯ ಸ್ಯಾತ್ ಸಾ ಗೌರೀ ಮೇದುರಾ ದಯಯಾ .. 117..

ತವ ಕೇಶಕಾಂತಿವಿಸರೈ ರಾಹೋಃ ಶಂಕಾ ಶಿರಃಸ್ಥೇಂದೋಃ .
ಗ್ರಸನಾದಿದೈನ್ಯಹಾರಿಪ್ರಭಾವಮಾಲೋಚ್ಯ ತೇ ಸೌಮ್ಯಃ .. 118..
ಮಂದಸ್ಮಿತರುಚಿಭರಿತೇ ಪುರಃಸ್ಥಲೇ ತೇಽರ್ಚನಾಹೇತೋಃ .
ನ್ಯಸ್ತಾನಿ ಹಿ ಪುಷ್ಪಾಣಿ ಭ್ರಮರಾಕ್ಷೇಪಾತ್ ಸ್ಫುಟಂ ಭಾಂತಿ .. 119..

ಕ್ಷೀರಸಹೋದರಮಂದಸ್ಮಿತರುಚಿನಿರಸಿತನತಾಲಿಹೃತ್ತಿಮಿರಾ .

ಸಾ ಜಯತಿ ಶಾಂಕರೀ ಕಿಲ ಶಂಕರಸಂಸ್ತೂಯಮಾನವಿಭವಾ ಚ .. 120..

ಮಂದಾನಾಮಪಿಮಂಜುಲಕವಿತ್ವರಸದಾಯಿನೀ ಜನನೀ .

ಕಾಪಿ ಕರುಣಾಮಯೀ ಸಾ ಲಸತು ಪುರಸ್ತಾತ್ ಸದಾಸ್ಮಾಕಂ .. 121..

ತಾಪಹರಸವಿವರ್ಷಣಕೃತಕುತುಕಾ ಕಾಪಿ ನೀಲನಲಿನರುಚಿಃ .
ಕಾದಂಬಿನೀ ಪುರಸ್ತಾದಾಸ್ತಾಂ ನಃ ಸಂತತಂ ಜನನೀ .. 122..

ಕರುಣಾಕಟಾಕ್ಷಲಹರೀ ಕಾಮಾಯಾಸ್ತು ಪ್ರಕಾಮಕೃತರಕ್ಷಾ .

ಗೌರ್ಯಾ ಗಿರಿಪತಿಮಾನ್ಯಾ ಸತ್ಸುಖದಾನೇ ಭೃಶಂ ಖ್ಯಾತಾ .. 123..

ಐಕ್ಯಮನೀಯತ ನಿತರಾಂ ಯದಾದರೇಣೇಂದುಮೌಲಿನಾ ಪೂರ್ವಂ .

ತತ್ ತೇಜೋ ಹೃದಿ ಲಸತು ಸ್ಥಿರೇ ಚ ನಿಷ್ಕಲ್ಮಷೇಽಸ್ಮಾಕಂ .. 124..

ಯತ್ಪದರೇಖಾ ಮಾನ್ಯಾ ಲೇಖಾದೀನಾಂ ಶುಭೋದಯೇ ನಿಭೃತಂ .

ಸಾ ಲೋಚನೇ ಪುರಸ್ತಾದಾಸ್ತಾಂ ನಃ ಶಶಿಕಲೋಲ್ಲಸನ್ಮೌಲಿಃ .. 125..
ಯಸ್ಯಾವಿರ್ಭಾವವಶಾನ್ಮಾನ್ಯೋಽಭೂದ್ ಭೂಧರೇಂದ್ರೋಽಪಿ .

ತತ್ ಪಾರ್ವತೀತಿ ಸಂಜ್ಞಂ ಗೌರೀ ದಾಕ್ಷಾಯಣೀ ಚ ಲೋಕಾಂಬಾ .. 126..

ಮಾರಾರಾತಿಮನೋಹರಲಾವಣ್ಯಾ ಕುಸುಮಮೃದುಶರೀರೇಯಂ .

ನಿಜಕರುಣಾಪಾಂಗಸುಧಾಪೂರಣಕೃತವೈಭವಾ ಭಾತಿ .. 127..

ಧನಧಾನ್ಯಕೀರ್ತಿಕವಿತಾಲಲನಾಸುತಹರ್ಮ್ಯಮುಖ್ಯಕಾಮಪರೈಃ .
ತೈರ್ನೂನಮರ್ಚಿತಾಚಲಸುತಾಂಘ್ರಿಜಲಜೈಸ್ತಥಾಭೂತೈಃ .. 128..
ಗಿರಿಶ್ಶರೀರವಿಹಾರಿ ತ್ರಾತಜಗತ್ ತತ್ ಪರಂ ಜ್ಯೋತಿಃ .
ಶಾರದಸರಸಿಜನಯನಂ ಮಮ ಗೌರೀರೂಪಮಾವಿರಸ್ತು ಹೃದಿ .. 129..

ಅಚಲಸುತಯಾ ಸನಾಥಾ ವಯಮೇತೇ ಧೂತಪಾಪಕಲಾಃ .
ಶಶಿಶಿಖರಂ ಚರ್ಮಧರಂ ಗಂಗಾಧರಮೀಕ್ಷ್ಯಮೋದಂತೇ .. 130..

ಪ್ರೌಢಾಂಧಕಾರನಿರಸನಚಣಮೇತತ್ ಪಾರ್ವತೀರೂಪಂ .

ಪರಮಂ ಜ್ಯೋತಿರ್ಲಸತಿ ಸ್ಫುಟಂ ಚ ಸದ್ಗಣಸಮಾವೃತಂ ಹೃದಯೇ .. 131..

ದಹರಾಕಾಶವಿಹಾರಿ ಜ್ಯೋತ್ಸ್ನಾಲಸದುತ್ತಮಾಂಗಮಿದಮಾದ್ಯಂ .

ಚಿಂತಾರತ್ನಂ ಗಿರಿಶಪ್ರಕಾಮಭಾಗ್ಯಂ ಚ ಲೋಕದೀಪಕಲಾ .. 132..

ಪುಣ್ಯಾಂಕುರವೃದ್ಧಿಕರಂ ಗೌರೀರೂಪಂ ಸದಾ ಧ್ಯಾಯೇ .

ಯಚ್ಛಿವನೇತ್ರಮಹೋತ್ಸವನಿಭೃತಂ ರಕ್ಷಿತಜಗತ್ತ್ರಿತಯಂ .. 133..

ಸೂರ್ಯಸುತಾಕಲ್ಲೋಲೋಲ್ಲಲನದಶಾರಮ್ಯನೇತ್ರಲಹರೀಭಿಃ .
ಶ್ರೇಯಃಸಂತತಿಮಚಿರಾತ್ ತರಂಗಯತಿ ನಃ ಸದಾ ದೇವೀ .. 134..

ಭೂಧರಕನ್ಯಾ ಸೇಯಂ ಸಾದರದತ್ತಾರ್ಹಣಾದಿಬಹುತೋಷಾ .

ವಾದರಸವಿಜಯದಾಃ ನಃ ಪಾದರಸಾಸಕ್ತಕಲಿತಬಹುಭಾಷಾ .. 135..

ಪ್ರೌಢತಮಾಲವನಾಲೀರುಚಿಭರಕಮನೀಯನೇತ್ರವಿಸ್ಫಾರೈಃ .
ದಿಶಿ ದಿಶಿ ಕಲಿತಾ ಸಂಪದ್ಯಯಾ ತಯಾ ನಃ ಕುಲಂ ಜಯತಿ .. 136..

ನಿಜತಾರುಣ್ಯವಿಹಾರೈರ್ಮೋಹಕರಂ ಶೂಲಿನೋಽಪಿಯತ್ ತೇಜಃ .
ತತ್ ಕುಮುದಿನೀಶಖಂಡಸ್ಫುರಚ್ಛಿರಃಕರಲಸದ್ಧನುರ್ವರ್ಯಂ .. 137..

ಶಂಕರಪುಣ್ಯಾಂಕುರಕೃತರೂಪಂ ಪಾಥೋಜನಯನಂ ಚ .

ಪೃಥುಜಘನಕುಚಯುಗಂ ಚ ತ್ರಾತಜಗತ್ ದಗ್ಧದೈತ್ಯಚಯಂ .. 138..

ನೀಲನಲಿನೀಸುಮಾಲೀಲಲಿತಕಚಂ ಶಂಕರಾರ್ಹಲಲಿತಕುಚಂ .

ಕೈಲಾಸಪೀಠಮಧ್ಯೇ ಭಾತಿ ಸದಾ ಧ್ಯೇಯಮಾರಾಧ್ಯಂ .. 139..

ಸ್ಮರಣದಶಯಾಪಿ ಕಾಪಿ ಪ್ರದೀಪಿಕಾ ನಾಶಿನೀ ತಮಸಾಂ .

ನಿಗಮತತಿಸೌಧವಲಭೀಪ್ರಕಾಶಿನೀ ನಿತ್ಯತೇಜಸ್ಕಾ .. 140..
ಪುರಾರಿಪುವಾಮಾಂಕತಲೋದ್ಭಾಸಿತಗಾತ್ರಂ ಮಹಃ ಕಿಮಪಿ .

ಹೃದಿ ಲಸತು ಸಂತತಂ ಮೇ ನಿರಸ್ತಸಂಸೃತಿತಮೋರಾಶಿ .. 141..

ನಿಗಮಾಂತಮಧ್ಯಪಂಜರಶುಕೀ ಶುಕಾದ್ಯೈಃ ಸಮಾರಾಧ್ಯಾ .
ಕರಧೃತಪುಂಡ್ರೇಕ್ಷುಕಲಾ ಶ್ರೇಯಃಸಂತಾನದಾಯಿನೀ ನಮತಾಂ .. 142..

ತವ ಪಾದಪದ್ಮಶೋಭಾಚ್ಛುರಿತಂ ಪುರತಃ ಸ್ಥಲಂ ಗೌರ್ಯಾಃ .
ಕೃತಪಲ್ಲವಸಂಸ್ತರಣಂ ಮತ್ವಾ ತೂಷ್ಣೀಂ ಬಭೂವ ತೇ ದಾಸಃ .. 143..
ನವಜಲಧರನೀಲರುಚಾ ಸಂಮಾನ್ಯೈಸ್ತೇ ಕಟಾಕ್ಷಕಾಂತಿಭರೈಃ .
ಸಂಕಲಿತನಿತ್ಯತೋರಣಶೋಭಂ ತೇ ಮಂಟಪಾಸ್ಥಾನಂ .. 144..

ರಾಕಾಚಂದ್ರನಿಭಾಸ್ಯಾ ಸಾ ಕಾಶ್ಯಾದಿಷು ಕೃತಾತ್ಮಬಹುಪೀಠಾ .

ನಾಕಾದಿರಾಜವಿನುತಾ ಶೋಕಾದಿಹರಪ್ರಭಾವಜನ್ಮಕಲಾ .. 145..

ಪಾರಾವಾರಸುತಾದ್ಯೈರಾರಾತ್ಕಲನೀಯನೈಜವಿಭವಾ ಸಾ .

ಸಂದಾನಿತನಾಕಿಲಸತ್ಸಂತಾನಸುಮಪ್ರಗಲ್ಭಧಮ್ಮಿಲ್ಲಾ .. 229..
ಕಲಿತತ್ರಿವರ್ಗಪದವೀಮಪವರ್ಗದಕಲ್ಯಸೇವನಾಮಂಬಾಂ .

